
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
শ্ৰীযুক্ত গোলোকবিহারী রায়।
ইনি রাঢ়ী শ্রেণী কাশ্যপ গোত্রের সিদ্ধ শ্রোত্ৰিয় ব্ৰাহ্মণ। কাটোয়। থানার অধীন শিলাগ্রামে ইহার বাস। পূর্বে ইহার পিতামহ জগবন্ধ রায় ছোট কুলগাছি গ্ৰাম হইতে সপরিবারে আসিয়া শিলাগ্রামে বাস করিয়াছিলেন। তঁহার এখানে আগমন সম্বন্ধে জনপ্ৰবাদ আছে যে, জগবন্ধু কোন মোকদ্দমায় একবার মিথ্যা সাক্ষ্য দিতে উপরুদ্ধ হন ; কিন্তু তাহাতে তিনি নিতান্ত নারাজ ছিলেন। তিনি আমোদচ্ছলেও কখন মিথ্যা বলেন নাই ; মিথ্যাকে বিষবৎ। জ্ঞান করিতেন । যখন দেখিলেন, মিথ্যা না বলিলে বড় লোকের বিষ-নয়নে পড়িয়া জ্বলিতে পুড়িতে হইবে, হয়ত মরিতেই হইবে, নিস্তার কিছুতেই নাই, তখন তিনি ‘ত্যজেদেকং কুলস্তার্থে গ্রামস্যার্থে কুলং ত্যজেৎ'-এই চাণক্যনীতির অনুসরণ করিয়া গ্রামের জন্য কুলত্যাগ না করিয়া কুলের কারণ গ্ৰাম ত্যাগপূর্বক সত্যরক্ষা করিলেন।-শিলাগ্রামে আসিয়া বাস করিতে লাগিলেন ।
এ স্থানটি কৃষিপ্রধান। তিনি এখানে লোকের নিকট ১৫ বিঘা। জমী কোফা সূত্ৰে লইয়া চাষ আরম্ভ করিলেন । ক্ৰমে চাষে বেশ অর্থাগম হইতে লাগিল। হাতেও কিছু নগদ টাকা সঞ্চিত ছিল। সে সময়ে এলিয়াস আগাওয়াঞ্জন সাহেব শিলাগ্রামের ( সাত সেকা পরগণার) জমিদার। তিনি উক্ত গ্ৰাম পত্তানি দিবার ঘোষণা দিলেন । এই অঞ্চলের অনেক ধনী উক্ত গ্রাম পত্তনি পাইবার চেষ্টা করিলেন। কিন্তু কেহই কৃতকাৰ্য্য হইতে পারিলেন না । জগবন্ধু যেন সত্যরক্ষার পুরস্কারস্বরূপ সেই জগবন্ধুর কৃপায় অতি সহজে সুবিধায় গ্রামখানি পত্তনি পাইলেন। তিনি কখন ব্ৰাহ্মণের বাকী খাজনায় সুদখরচ

		 এই পাতা শেষ সম্পাদিত হয়েছে ১০:০৫টার সময়, ২২ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

